Прокуратура хезмәткәрләре белән декабрь аенда Күнгэр, Олы Мәнгәр, Олы Әтнә, Бәрәскә, Күәм, Тубән Көек урта гомуми белем биру мәктәпләрендә һәм Әтнә районы торак коммунал хуҗалыгында, район үзәк хастәханәсендә очрашулар үтте.
Кешеләр яшәгән һәр җирдә, һәрвакыт диярлек массакүләм ришвәтчелек күренешләре булуы мәгълүм. Мәсәлән, Борынгы Мисырда, Борынгы Кытайда, Грециядә, Рим империясе чорларында һ.б.. Шулай ук безнең  дәүләтебез дә читтә калмаган. 
Ришвәт бүгенге көндә дәүләт хакимиятендәге югары вакилләрнең генә баш авыруы түгел, ә халык өчен дә бик зур яманлык булып тора. Бу җәмгыятьнең иң зур проблемасы. Белүебезчә, ришвәтчелек дәүләтебезнең нормаль үсешенә тискәре йогынты ясаучы факторларның берсе булып тора. 
Бу сүз көннән-көн безнең арага ныграк үтеп керә бара. Телевизор, интернет, газета-журналларда бу турыда еш телгә алына.
Ришвәтчелек - хезмәт вазыйфасыннан файдалану, ришвәт бирү, алу, вәкаләтләрдән явыз ният белән файдалану, кызыктырып сатып алу яки физик затның үз файдасы өчен законга каршы килеп акча, кыйммәтле һәм башка мөлкәтләрне кулга төшерү яки өченче затларны да моңа җәлеп итүе, шулай ук юридик һәм башка затлар исеменнән законга каршы булган шундый башка гамәлләр кылу.
Гади сүз белән әйткәндә, ришвәтчелек – ул законсыз юл белән кешеләрдән акча, башка әйбер алу. Ә иң куркынычы шул: ул гадәти хәлгә, безнең тормыш рәвешенә әйләнеп бара. Кешелэрнен ришвәтчелек белән мавыгуы сезгэ дэ тискәре йогынты ясый. Сезнен күңелегездә яшьтән үк, бар нәрсәне дә сатып алырга мөмкин, дигән уй барлыкка килә. Минемчә, тәкъдим итүче булмаса, ришвәт алучылар да азрак булыр иде. Ришвәтчелекнең тагын бер сәбәбе: кешеләрнең, бездә дөреслек бервакытта да булмаячак, дип уйлавында, ришвәт алучы турында тиешле органнарга мөрәҗәгать иткәннән соң, киресенчә, үзең генә зыян күрәчәксең, дип фикер йөртүләрендә.
Ришвәткә ике як катнаша: ришвәт бирүче һәм алучы (ришвәтче). Кем соң ул ришвәт бирүче? Ул, үзенә кирәкле нәрсәне алу өчен, җитәкчегә акча, кыйммәле әйберләр бирүче, аңа нинди дә булса бушлай хезмәт күрсәтүче кеше.
 Кем соң ул ришвәтче? Ришвәтче - ришвәт алучы кеше, ягъни ришвәт бирүчедән законсыз рәвештә акча, кыйммәтле әйберләр алучы, үзенә хезмәт күрсәттерүче кеше.
Ришвәтчелекнең күп төре хәйләләп алдашу, урлашуга (мошенничество) тиң. 
Эшчәнлек өлкәсеннән чыгып ришвәтчелек тубәндәгеләргә аерыла:
· дәүләт идәрәсе өлкәсендәге ришвәтчелек, дәүләт эшчесенең (түрәнең), үзенә файда күрү нияте белән, дәүләт байлыклары белән идарә итә, дәүләт һәм җәмгыять мәнфәгатьләреннән чыгып карарлар кабул итә алуы ришвәтчелеккә мөмкинлек тудыра;
· парламент ришвәте – сайлаулар вакытында сайлаучыларның тавышын сатып алу.  Сайлаучы акча яки башка файда ала, кандидант хакимият байлыгына ия була;
· оешмалардагы ришвәтчелек -  коммерцияле яки җәмәгать оешмасында эшләүче хезмәткәр үзенеке булмаган байлыклар, мөлкәт белән идарә итә, файдалана, һәм шул хисаптан законсыз рәвештә баи.
Хәзерге вакытта ришвәтчелеккә каршы чыгу проблемасы милли сәясәт рангына кертелгән. Моны, беренчедән, 22.12.2008 елдан №273-ФЗ “Ришвәтчелеккә каршы тору турындагы” Федераль закон кабул ителүеннэн күрергә була. Монополия көчле булган саен ришвәтчелек күбрәк. Дәүләт монополиясеннән базар мөнәсәбәтләренә күчү, баштан ук, ришвәтчелек белән котылгысыз үрелеп бара. Шулай итеп, дәүләт табибы яки юристы шәхси практикасын, башта үзенең якыннарына, аннан  символик бүләкләү, ә аннан соң базар бәясенә,эш урынында хосусый хезмәт күрсәтү белән башлый.
Көнкүреш мәсьләләрен хәл иткәндә вак-төяк ришвәт бирү күпчелек кешеләр өчен гадәти хәл. Ришвәт тәкъдим иткән яки биргән кеше–бернинди закон да бозмый–бары тик аны алучы гына гаепле, дигән фикер бедлэн яши. Әмма РФ Җинаять Кодексы ришвәт бирүчеләргә карата да, ришвәт алучыларга карата да җәза бирүне карый.
Менә шуның өчен туганлык, таныш-белешкә бәйле хезмәт торышыннан файдалану, файда алу өчен нинди дә булса эш кылу– ришвәтчелекне үз эченә ала.
Ришвәт бирүчеләр арасында байлар, эшмәкәрләр, бизнес белән шөгыльләнүчеләр күп. Әмма аларның күпчелеген безнең кебек гади кешеләр тәшкил итә. Әгәр үзебездә ришвәткә каршы нәфрәт тәрбияли алсак, коррупциягэ каршы көрәшүчеләр булып китәр идек.
[bookmark: _GoBack]Законлы юл белән хәл ителми торган проблемалар булмый, һәм монда, иң беренче чиратта, үзебездән башларга кирәк.
Ришвәтчелек фактлары турында түбәндәге ышаныч телефоннарына хәбәр итәргә:
2-15-60 район прокуратурасы телефоны,
2-15-75 район полиция бүлеге телефоны,
2-10-04 район администрациясе телефоны.

